
Akidah Yang Benar

Dengan nama Allah yang Maha Pengasih lagi
Maha Mengasihani

Segala puji bagi Allah, Tuhan sekalian alam. Aku
bersaksi bahawa tiada Tuhan melainkan Allah,
Yang Maha Esa, tiada sekutu bagi-Nya. Aku bersaksi
bahawa Muhammad ialah hamba-Nya dan Rasul-
Nya. Selawat dan salam ke atas baginda, juga ke
atas ahli keluarganya, para sahabatnya serta orang-
orang yang mengikuti mereka dengan benar
sehingga hari pembalasan.

Amma ba‘d:

Sesungguhnya Allah # telah menciptakan kita di
dunia yang fana ini dengan satu tujuan yang mulia
dan agung, iaitu: untuk menyembah-Nya semata-
mata dan mengakui keesaan-Nya, sebagaimana
firman-Nya:
5B 853 o3 e )1 T @opiiad V) 2 4T Edls 1)

"Dan Aku tidak menciptakan jin dan manusia
melainkan supaya mereka menyembah-Ku.

Aku tidak menginginkan rezeki daripada
mereka dan Aku tidak menginginkan agar mereka

memberi makan kepada-Ku.

Sesungguhnya Allah, Dialah Pemberi rezeki,
Yang memiliki kekuatan, yang Maha Ampuh." (al-
Dhariyat: 56-58)

Inilah matlamat teragung kita dicipta. Kerana
matlamat ini, Allah menciptakan makhluk,
menurunkan kitab, mengutus para rasul,
menciptakan syurga dan neraka, serta
membahagikan manusia kepada dua golongan.
Allah Ta‘ala berfirman:

TEVSAIN S TR R T WY

“(laitu) satu golongan di syurga dan satu
golongan lagi di neraka yang menyala-nyala.” (al-
Shiura: 7)

e Tauhid ialah akar agama, tanpanya Allah tidak
menerima sebarang agama manusia. Tauhid adalah
intisari al-Quran dan teras keimanan.

e Tauhid itulah hakikat agama Islam, ia adalah
iman dan petunjuk, ia juga merupakan ketakwaan
dan kebaikan.

Allah menamakan Tauhid sebagai Islam,
sebagaimana firman-Nya:

oI AT S 501 8y
"Sesungguhnya agama (yang benar) di sisi Allah

ialah Islam." (Surah Ali 'Imran: 19), Allah SWT juga
berfirman:

"Sesiapa yang mencari agama selain Islam,
maka tidak akan diterima daripadanya. Pada
akhirat kelak, dia akan tergolong dalam kalangan
orang yang rugi.” (Surah Ali 'Imran: 85).
Dan Allah menamakan Tauhid sebagai iman,
sebagaimana firman-Nya:

Gt A Tt i 0T Gy

"Wahai orang-orang yang beriman! Berimanlah
kamu kepada Allah dan Rasul-Nya..." (Surah al-
Nisa’: 136) dan firman-Nya:

4o 351 G5 0 Gt

"Katakanlah (wahai orang-orang beriman):
Kami beriman kepada Allah dan apa yang
diturunkan kepada kami." (Surah al-Bagarah: 136).

Allah juga menamakannya sebagai petunjuk,
sebagaimana firman-Nya:

(B3 15 o2 b 385
"Dan sesungguhnya telah datang kepada
mereka petunjuk daripada Tuhan mereka." (Surah
al-Najm: 23)
Dan Allah menamakan Akidah Tauhid sebagai
takwa, sebagaimana firman-Nya:

40T LET i 5l gy

"Wahai orang-orang yang beriman, bertakwalah
kamu kepada Allah.." (Surah al-Bagarah: 278)
Firman Allah juga:

TRERS AN JAE vt
"Wahai sekalian manusia, bertakwalah kamu
kepada Tuhan kamu..." (Surah al-Nisa’: 1)

Dan Allah menamakan Akidah Tauhid sebagai

kebaikan (al-birr), sebagaimana firman-Nya:
o 2T o3l L 3 20 50T Bl )

"Akan tetapi kebajikan (yang sebenar) ialah
sesiapa yang beriman kepada Allah dan hari
akhirat..." (Surah al-Baqarah: 177)

Persaksian Tauhid adalah langkah pertama yang
memasukkan seseorang ke dalam Islam, iaitu
dengan mengucapkan: "Aku bersaksi bahawa tiada
yang berhak disembah melainkan Allah, dan aku
bersaksi bahawa Muhammad sebagai utusan
Allah."

Allah mengutuskan mesej Tauhid melalui semua
para rasul, untuk disampaikan kepada umat
manusia. Allah SWT berfirman:

G ) Y8 ) o V) 0s5 e BB e WT Gy
‘?«;”‘Uji‘-i—ct
"Dan Kami tidak mengutus seorang rasul pun

sebelum engkau, melainkan Kami wahyukan
kepadanya bahawa: Tiada yang berhak disembah

melainkan Aku, maka sembahlah Aku." (Surah al-
Anbiya’: 25) Firman Allah juga:
{2 5Ty T2 o, 25 ] 6 s )
"Dan sungguh, Kami telah mengutus kepada
setiap umat seorang rasul untuk menyeru:
Sembahlah Allah sahaja, dan jauhilah taghut.”

(Surah al-Nahl: 36) Nabi Nuh AS berkata kepada
kaumnya:
U R PEN AR

"Sembahlah Allah sahaja, tiada yang berhak
kamu sembah selain Allah." (Surah al-A‘raf: 59)
Demikian jugalah seruan yang dilaungkan oleh
Nabi Hud, Nabi Soleh, Nabi Shu‘ayb dan lain-lain
nabi kepada kaum mereka.

Tauhid itulah wahyu Allah yang dikirimkan
kepada semua para rasul-Nya yang mulia. Allah #
berfirman:

T, 500 B zslie 5o 3l o ke cgfﬁ e o T djw,

"Allah menurunkan para malaikat membawa
roh daripada sisi-Nya kepada mana-mana hamba
yang Dia kehendaki, untuk membawa mesej
ancaman: Tiada yang berhak disembah selain-Ku,
maka takutlah Aku." (Surah al-Nahl: 2)

Roh yang dimaksudkan dalam ayat adalah
wahyu. Sebahagian ulama lain berpendapat ia

adalah kenabian.

e Tauhid dan dakwah kepadanya telah
diwajibkan ke atas Rasulullah SAW sehingga ke
akhir hayat Baginda, sebagaimana dalam firman
Allah SWT:

"Dan sembahlah Tuhanmu sahaja (dengan
Tauhid) sehingga datang [kematian] yang
meyakinkan." (Surah al-Hijr: 99).

e Tauhid adalah asas kepada segala amal soleh,
dan ia merupakan syarat utama diterimanya
amalan. Allah SWT tidak menerima sebarang amal
atau ibadah melainkan apabila padanya terdapat
dua syarat:

Keikhlasan kepada Allah semata-mata,

Mengikuti dan menepati syariat Nabi SAW.

Allah SWT berfirman:

235 33Gay 3,80 V5 Gs e Jaadll cagy 218 1,357 OF 5.
4ist
"..Maka sesiapa yang mengharap bertemu
Tuhannya, hendaklah dia mengerjakan amal yang
soleh dan janganlah dia mempersekutukan sesiapa
pun dalam ibadah kepada Tuhannya." (Surah al-
Kahfi: 110).
Dalam sebuah hadis, Nabi SAW bersabda:

B3 T2E Juk h 2520 o 585 52T 6 0655 3515 A J6

"Allah SWT berfirman: Aku adalah yang paling
tidak berhajat kepada sebarang sekutu. Sesiapa
yang melakukan sesuatu amalan, lalu dia
mempersekutukan Aku dengan selain-Ku, maka
Aku tinggalkan dia dan sekutunya." Riwayat
Muslim.

e Setiap amalan yang tidak berpaut dengan
Tauhid, maka ia langsung tidak mempunyai nilai.
Allah SWT berfirman:

0 st 6 el i 5 155 w0 e ill 655

"Mereka itu golongan yang menuduh dusta
terhadap ayat-ayat Allah dan terhadap pertemuan
dengan-Nya, maka gugurlah amalan-amalan
mereka. Lalu Kami tidak akan memberi sebarang
nilai (timbangan) kepada mereka pada hari
kiamat." (Surah al-Kahfi: 105)

e Tauhid ialah kebenaran yang Allah wajibkan ke
atas para hamba-Nya. Jika mereka datang
membawa Tauhid yang murni, mereka akan
berjaya. Jika mereka mencampurinya dengan

syirik, maka mereka akan binasa. Allah SWT
berfirman:

alie Jhd @S7A B AU e sl AUy 4| el 3315y




“Telah diwahyukan kepadamu dan kepada nabi-
nabi sebelum kamu: Jika kamu syirik, semua
amalmu akan terbatal dan kamu pasti termasuk
orang yang rugi.” (Surah al-Zumar: 65)

Mu'adz bin Jabal RA meriwayatkan daripada
Nabi SAW, Baginda bersabda:

A B 36l 355 0B 18,885 350050 T plcal) B 401 B 5
(4@323{J§§05Q33§§Qi
"Sungguh! Hak Allah yang wajib dilaksanakan
para hamba-Nya adalah mereka menyembah-Nya
semata-mata, tanpa sebarang sekutu. Hak hamba
yang Allah pasti tunaikan adalah Dia tidak akan
mengazab sesiapa yang tidak menyekutukan-Nya
langsung." Riwayat al-Bukhari dan Muslim.
o Tauhid akan  menghapuskan dosa,

memadamkan noda. Disebutkan dalam hadis Qudsi,
bahawa Allah SWT berfirman:

;3 ‘[\.492\.3_} by Lkt :@i] ({58 ugj/ﬁ!\ “3\;"2? @gij é)jl ‘EST Y
(G Jaka C‘i\}g‘, &\.’iﬁz\)’ e 3{53 N |
"Hei anak Adam, jika kamu datang kepada-Ku
membawa dosa sebesar bumi, kemudian Kamu
datang kepada-Ku dalam keadaan tidak melakukan
sebarang syirik, akan Ku-persembahkan untukmu
keampunan sebesar bumi juga." Riwayat al-Tirmizi,
dinilai Hasan oleh al-Albani.

e Tauhid adalah pintu untuk memasuki syurga,
tanpanya seseorang tidak mampu menjejakkan

kaki ke syurga. Sesiapa yang melakukan syirik, dia
telah menutup pintu ini; sebagaimana firman Allah:

B 3y T e A a2z 228 A0 2,3 o5 4L

"Sungguh! Sesiapa yang mensyirikkan Allah,
Allah telah mengharamkan syurga buatnya, dan
kesudahannya adalah neraka." (Surah al-Ma’idah:
72)

Dosa syirik tidak akan diampunkan Allah jika
mati tidak bertaubat, sebagaimana firman Allah
SWT:

£t 42 QS 8,5 G 5805 ea B2E o sais Y T &Y
“Sungguh, Allah tidak mengampunkan dosa
syirik. Dia mengampuni dosa selain syirik bagi
sesiapa yang Dia kehendaki.” (Surah al-Nisa’: 48).
Dalam sebuah hadis, Nabi SAW bersabda:

GEN 3554 38 4 ey ) J53 R 4 3BV D g e

"Sesiapa yang bertemu Allah tanpa melakukan
sebarang syirik, dia pasti masuk syurga. Sesiapa
yang bertemu-Nya dalam keadaan mensyirikkan-
Nya, pasti masuk neraka." Riwayat Muslim.

e Tauhid akan menghalang seseorang daripada
kekal dalam neraka, meskipun hanya ada sebiji
sawi sahaja tauhid dalam hatinya. Nabi SAW
bersabda:

) 25 W% 455 i 1) Y 06 a8 B pis 35 4 G
"Allah telah mengharamkan neraka bagi sesiapa

yang mengakui tiada yang berhak disembah selain
Allah, semata-mata kerana mengharap melihat
Wajah Allah." Riwayat al-Bukhari dan Muslim.

e Tauhid yang murni akan menghasilkan
keamanan sempurna di dunia dan akhirat. Allah
SWT berfirman:

(3550 o5 ST L AT ) B2 25 s oy

"Orang-orang beriman dan tidak
mencampurkan  keimanan mereka dengan
kezaliman syirik, mereka akan memperoleh
kemananan, dalam keadaan mendapat hidayah."
(Surah al-An‘am: 82)

e Hanya dengan Tauhid, seseorang layak
mendapat syafaat Nabi SAW:
B o LS 0 ) Y 06 (p el 235 s 80 S0

14235 31

"Manusia beruntung yang mendapat syafaatku
pada hari Kiamat adalah orang yang mengakui
tiada yang berhak disembah selain Allah, tulus
murni daripada jiwanya." Riwayat al-Bukhari.

e Seluruh alam buana ini melaksanakan Tauhid,
baik pegun mahupun bergerak, semuanya tunduk

mentauhidkan Allah, menuturkan tasbih
menyucikan-Nya. Allah SWT berfirman:

MC“‘AY\‘&JU‘)M&)&JY\)C‘“J\UM\JC’“A
é’[‘b)-ﬂ—c—\-e.o.so-dg}du Wdﬁwyub_b

"Semua tujuh lapisan langit dan bumi, dan
segala isinya, bertasbih menyucikan-Nya. Tidak ada
sesuatu melainkan ia bertasbih dengan memuji-
Nya, tetapi kamu tidak memahami tasbih mereka;
Sungguh, Dia maha menahan diri, maha
mengampunkan.” (Surah al-Isra’: 44).

Secara tuntas, kalimah Tauhid adalah "kalimah
yang kerananya langit dan bumi utuh berdiri,
kerananya semua makhluk diciptakan, kerananya
Allah mengutuskan para rasul, menurunkan Kita,
mengatur syariat-Nya,

kerananya timbangan amal ditegakkan, catatan
amal dilembarkan, syurga dan neraka diwujudkan.
Dengan kalimah ini, makhluk terbahagi kepada
mukmin dan Kkafir, baik dan jahat. Kalimah Tauhid
adalah akar takdir dan syariat, asas ganjaran dan
hukuman. Ia adalah Kebenaran, kerananya segala
makhluk dicipta, tentangnya mereka dipersoal dan
diperhitungkan, berdasarkannya balasan
diputuskan/ Ia menjadi kiblat ibadah, asas agama;
kerananya pedang jihad dihunus. la adalah hak
Allah yang wajib dipenuhi oleh setiap hamba; ia
adalah kalimah Islam, kunci Syurga Darul Salam.

Tentang kalimah ini, manusia terdahulu dan
kemudian akan dipersoalkan. Tidak ada kaki
hamba yang berganjak di hadapan Allah, sehingga
disoal tentang dua perkara: Apakah yang kamu
sembah dahulu? Adakah kamu menyahut seruan
para rasul? Untuk menjawab soalan pertama, perlu

diperkasakan "La Ilaha IllaLlah," dari sudut ilmu,
pengakuran dan amalan. Untuk menjawab soalan
kedua, perlu dilaksanakan "Muhammad itu utusan
Allah," dari sudut ilmu, pengakuran, ketundukan
dan ketaatan kepada Baginda.

Rukun Iman yang Enam:

Ketahuilah, wahai saudaraku ahli Tauhid;
keimanan berdiri atas enam rukun. Jika satu rukun
diabaikan, maka keimanan jadi terbatal, dan
seseorang itu tidak lagi dianggap beriman.

Enam rukun tersebut adalah yang dinyatakan
dalam Hadis ]Jibrail AS, ketika dia bertanya
Rasulullah SAW:

23200 )5 Sy axtmsag ‘5&\2 P RE ‘Q\;g;}\ oE sl

6755 945,38 Ga i ¢ 2l

"Ceritakan kepadaku berkenaan Iman." Baginda
SAW menjawab, "Iman itu kamu beriman kepada
Allah, dengan para malaikat-Nya, dengan semua
kitab-Nya, dengan para rasul-Nya, dengan hari
akhirat dan kamu beriman dengan takdir baik dan
buruk." Riwayat Muslim.

<. oz

Beriman kepada Allah

Kita beriman dengan ketuhanan Allah SWT;
Dialah Tuhan yang menciptakan, memiliki dan
mentadbir segala urusan alam ini.

Kita beriman dengan hak istimewa Allah SWT
dalam ibadah; Dialah satu-satunya sembahan yang

benar, setiap yang disembah selain Allah adalah
batil.

Kita beriman kepada nama-nama dan sifat-sifat
Allah SWT; Dia memiliki nama-nama terindah dan
sifat-sifat sempurna.

Kita beriman kepada keesaan Allah dalam
perkara tersebut; bahawa Allah tiada sekutu dalam
ciri ketuhanan-Nya, tiada sekutu dalam hak
istimewa-Nya untuk disembah, tiada sekutu pada
nama-nama dan sifat-sifat-Nya.

Allah SWT berfirman:

S 23 b i sl 0B g g eVl wpedl 25y

o
.

"Tuhan (Yang Menguasai) langit dan bumi dan
apa yang ada di antara keduanya; maka sembahlah
Dia dan tetaplah tabah menyembah-Nya. Adakah
kamu mengetahui sesiapa yang setara dengan-
Nya?" (Surah Maryam: 65).

Allah SWT juga berfirman:

ol gl 535 2068 S 23

"Tiada sesuatu pun yang serupa dengan-Nya,
dan Dia Maha Mendengar lagi Maha Melihat."
(Surah al-Syura: 11)

Kita beriman bahawa Allah SWT bersemayam di
atas ‘Arasy, mengetahui keadaan kita, mendengar
ucapan kita, melihat perbuatan kita, mengatur
urusan kita, memberi rezeki kepada yang miskin,

menguatkan yang lemah, memberikan kuasa
kepada sesiapa yang Dia kehendaki, mencabut
kuasa daripada sesiapa yang Dia kehendaki,
memuliakan sesiapa yang Dia kehendaki, dan
menghinakan sesiapa yang Dia kehendaki. Di
tangan-Nya segala kebaikan, dan Dia Maha
Berkuasa atas segala sesuatu.

Tuhan yang begini sifat-Nya, Dia-lah SWT
bersama hamba dan para wali-Nya yang beriman
dengan kebersamaan khusus, iaitu dengan
pertolongan dan sokongan. Dia juga bersama
dengan seluruh makhluk dengan kebersamaan
umum, Dia memerhati seluruh makhluk-Nya serta
keadaan mereka, mendengar ucapan mereka,
mengetahui apa yang tersembunyi di dalam hati
mereka dan selainnya.

Dia SWT berada di atas ‘Arasy sebagaimana Dia
telah memberitahu tentang diri-Nya:

(O A J SRy
"Yang Maha Pengasih, Dia bersemayam di atas
Arasy." (Surah Taha: 5). tetapi Dia bersemayam
dengan cara yang layak dengan keagungan-Nya:
"Tiada sesuatu pun yang serupa dengan-Nya,
dan Dia Maha Mendengar lagi Maha Melihat."

(Surah al-Syura: 11)
Kita beriman bahawa segala nama dan sifat yang

Allah tetapkan untuk diri-Nya, atau yang Rasul-Nya
SAW tetapkan bagi-Nya, adalah benar dan wajib
diterima. Kita juga berlepas diri daripada dua
kesalahan besar, iaitu:

Yang pertama ialah penyerupaan (tamsil): iaitu
mempercayai atau mengatakan bahawa sifat-sifat
Allah SWT sama seperti sifat-sifat makhluk.

Yang kedua ialah penentuan cara (takyif): iaitu
mempercayai atau mengatakan bahawa cara atau
bentuk sifat-sifat Allah SWT adalah begini atau
begitu.

Kita juga beriman bahawa segala perkara yang
Allah nafikan daripada diri-Nya, atau yang Rasul-
Nya SAW nafikan daripada-Nya, bahawa
sememangnya tiada pada-Nya.

Penafian ini pada masa yang sama menegaskan
kesempurnaan sifat lawannya — contohnya, Allah
menafikan sifat zalim daripada diri-Nya kerana Dia
memiliki sifat adil yang sempurna.

Kita tidak akan memberikan pendapat pada
perkara yang Allah dan Rasul-Nya tidak tetap atau
nafikan.

Beriman Dengan Malaikat

Kita beriman kepada malaikat-malaikat Allah
SWT, bahawa mereka adalah:

§@051235 2 5 o5 BEL LAY @0, 80 3

“...hamba-hamba yang dimuliakan,

mereka tidak mendahului-Nya dalam perkataan
dan mereka melaksanakan segala perintah-Nya.”
(Surah al-Anbiya': 26-27).

Allah SWT menciptakan mereka daripada
cahaya. Mereka sentiasa beribadah kepada-Nya
dan patuh kepada perintah-Nya, sebagaimana
firman-Nya:

N 50 BT 5ind 8 Gy esins V3 easilis 32 0825 Y.

“... mereka tidak menyombongkan diri daripada
beribadah kepada-Nya, dan tidak merasa penat.

Mereka bertasbih siang dan malam tanpa henti.”
(Surah al-Anbiya': 19-20).

Allah SWT telah menjadikan mereka tidak dapat
dilihat oleh kita, namun kadangkala Dia
menzahirkan mereka kepada sebahagian hamba-
Nya.

Kita beriman bahawa malaikat mempunyai
tugas-tugas yang telah ditetapkan untuk mereka,
antaranya:

e JibriI — diamanahkan membawa wahyu,
menurunkannya daripada Allah kepada sesiapa
yang Dia kehendaki daripada nabi dan rasul-Nya.

e Mikail — diamanahkan menguruskan hujan
dan tumbuhan.
e Israfil — diamanahkan meniup sangkakala

pada waktu kehancuran (saat kiamat) dan

kebangkitan.

e Malaikat Maut — diamanahkan mencabut
nyawa ketika kematian.
e Malaikat gunung —  diamanahkan

menguruskan gunung-gunung.

e Malaikat yang diamanahkan menguruskan
janin dalam rahim.

e Malaikat yang diamanahkan menjaga
keselamatan anak-anak Adam.

e Malaikat yang diamanahkan menulis amalan
manusia; setiap orang memiliki dua malaikat,
sebagaimana firman Allah SWT:

5

Sos 88 VL O e B G @3l JEBT 85 ol 2

“... [malaikat] yang duduk di sebelah kanan dan
di sebelah Kkiri,

tiada satu perkataan pun yang diucapkannya
melainkan di sisinya ada malaikat pengawas yang
sentiasa siap sedia.” (Surah Qaf: 17-18)

e Malaikat yang diamanahkan menyoal mayat
setelah selesai pengkebumiannya.

Beriman Dengan Kitab

Kita beriman bahawa Allah SWT telah
menurunkan kepada para rasul-Nya kitab-kitab
sebagai hujah kepada seluruh alam dan sebagai
panduan kepada orang-orang yang beramal.

Beriman kepada semua kitab ini adalah wajib;

kufur terhadap salah satunya bermakna kufur
terhadap semuanya. Allah SWT berfirman:

S5 B G B 85305 w5 e o I3 Gy 201 G
SSICER T AT R SRS RENE e RETI.S

“Rasul telah beriman kepada apa yang
diturunkan kepadanya daripada Tuhannya,
demikian juga orang-orang yang beriman.
Semuanya beriman kepada Allah, malaikat-
malaikat-Nya, kitab-kitab-Nya dan rasul-rasul-Nya.
(Mereka berkata): Kami tidak membeza-bezakan
seorang pun daripada rasul-rasul-Nya. Dan mereka
berkata: Kami dengar dan kami taat. Ampunilah
kami wahai Tuhan kami, dan kepada-Mu tempat
kembali.” (Surah al-Baqarah: 285).

Allah SWT menurunkan sebuah kitab bersama
setiap rasul, sebagaimana firman-Nya:

T k2 05l S i Wl el Wl i 1y
bl
“Sesungguhnya Kami telah mengutus rasul-
rasul Kami dengan membawa bukti-bukti yang
jelas, dan Kami menurunkan bersama mereka Kitab
dan neraca supaya manusia dapat menegakkan
keadilan...” (Surah al-Hadid: 25)

Antara kitab-kitab yang diturunkan ialah:
e Taurat - diturunkan kepada Nabi Musa AS,

kitab terpenting bagi Bani Israil. Allah SWT
berfirman:

§os3 530 g 33T WT Y
“Sesungguhnya Kami telah menurunkan Taurat
yang di dalamnya terdapat petunjuk dan cahaya...”
(Surah al-Ma’idah: 44)
e Injil - diturunkan kepada Nabi Isa AS,

membenarkan dan menyempurnakan Taurat. Allah
SWT berfirman:

“Dan Kami iringi mereka dengan Isa anak
Maryam, membenarkan kitab yang sebelumnya,
jaitu Taurat. Dan Kami berikan kepadanya Injil
yang di dalamnya terdapat petunjuk dan cahaya,
membenarkan kitab yang sebelumnya iaitu Taurat,
dan menjadi petunjuk serta pengajaran bagi orang-
orang yang bertakwa.” (Surah al-Ma’idah: 46)

e Zabur - diberikan kepada Nabi Daud AS,
sebagaimana firman Allah SWT:

415555 5515 3155,

“..dan Kami berikan Zabur kepada Daud.”
(Surah al-Isra’: 55).

e Suhuf Ibrahim dan Musa - sebagaimana firman
Allah SWT:

“Sesungguhnya ini terdapat dalam lembaran-
lembaran yang dahulu,

iaitu Suhuf (lembaran yang diturunkan kepada)
Ibrahim dan Musa.” (Surah al-A‘la: 18-19)

e Al-Quran al-‘Azim - diturunkan kepada Nabi
Muhammad SAW, penutup para nabi. Allah SWT
berfirman:

5505 S 53 s D 550
“...[al-Quran diturunkan] sebagai petunjuk bagi
manusia, keterangan-keterangan yang
menjelaskan petunjuk itu dan pembeza (antara
yang benar dan batil)...” (Surah al-Bagarah: 185)
Al-Quran membenarkan kitab-kitab sebelumnya

dan menjadi hakim ke atasnya. Allah SWT
berfirman:

“Dan Kami telah menurunkan kepadamu Kitab
(al-Quran) dengan kebenaran, membenarkan kitab
yang sebelumnya, dan menjadi pemelihara
terhadapnya...” (Surah al-Ma’idah: 48)

Allah SWT memansuhkan semua syariat
terdahulu dengan al-Quran dan menjamin
pemeliharaannya  daripada  penyelewengan,
sebagaimana firman-Nya:

“Sesungguhnya Kamilah yang menurunkan al-
Dzikr (al-Quran) dan sesungguhnya Kamilah yang
memeliharanya.” (Surah al-Hijr: 9). Ini kerana al-
Quran akan kekal menjadi hujah terhadap semua
makhluk sehingga Hari Kiamat.

Tetapi kitab-kitab terdahulu selain al-Quran,
semuanya sah dalam tempoh tertentu sehingga
turunnya wahyu yang  memansuhkannya.
Pemeliharaan  kitab-kitab  selain  al-Quran
diserahkan kepada ulama dan rahib mereka,
namun mereka tidak menjaganya; lalu berlaku
padanya penyelewengan, penambahan, dan
pengurangan. Allah SWT berfirman:

drtnzlis o8 KITEE2 156 5l 53y
“..dari kalangan orang-orang Yahudi, mereka

mengubah perkataan dari tempat-tempatnya...”
(Surah al-Nisa’: 46) Allah SWT juga berfirman:

“Maka celakalah bagi orang-orang yang menulis
kitab dengan tangan mereka, kemudian berkata:
‘Ini daripada Allah,” untuk memperoleh harga yang
sedikit. Maka celakalah bagi mereka terhadap apa

yang telah ditulis oleh tangan mereka, dan
celakalah bagi mereka terhadap apa yang mereka

usahakan.” (Surah al-Nisa’: 79).

Beriman Dengan Para Rasul

Kita beriman bahawa Allah SWT telah mengutus
kepada makhluk-Nya para rasul dari kalangan
manusia, sebagaimana firman-Nya:

565 i 355 8 T o 0 8 mg Y 35 5 255 5255

“(Mereka adalah) para rasul sebagai pembawa
khabar gembira dan pemberi peringatan, agar
manusia tidak mempunyai hujah terhadap Allah
setelah diutusnya para rasul. Dan Allah Maha
Perkasa lagi Maha Bijaksana.” (Surah al-Nisa’: 165).

Sesiapa yang kufur terhadap seorang nabi
sahaja, maka dia telah kufur terhadap semua rasul;
kerana tidak ada perbezaan antara seorang rasul
dengan yang lain.

Seruan mereka adalah satu — iaitu beribadah
hanya kepada Allah. Sesiapa yang kufur terhadap
kerasulan Muhammad SAW kepada seluruh
manusia, dia telah kufur terhadap semua rasul,
termasuk rasul yang dia dakwa beriman dan
mengikutinya.

Allah SWT berfirman:

ot o3 221 G 658 V.
"...Kami tidak membezakan antara seorang pun

daripada rasul-rasul-Nya." (Surah al-Baqarah:

285). Allah juga berfirman:
i 221 G0 G55 Y.
“..Kami tidak membeza-bezakan antara
seorang pun daripada mereka.” (Surah al-Baqgarah:

136). Yakni, bahkan kami beriman kepada
kesemuanya. Perhatikan firman Allah SWT:

(@i 45 288y
"Kaum Nabi Nuh telah mendustakan para rasul."
(Surah al-Syu’ara': 105) Allah menyifatkan mereka
mendustakan semua rasul, walhal sebelum Nuh

tidak ada seorang rasul pun.
Allah SWT berfirman:

“Sesungguhnya orang-orang yang kufur kepada
Allah dan para rasul-Nya, dan ingin membeza-
bezakan antara Allah dan para rasul-Nya, serta
berkata: ‘Kami beriman kepada sebahagian dan
kami kufur kepada sebahagian yang lain,’ dan
mereka mahu mengambil jalan di antara itu.

Mereka itulah orang-orang kafir yang sebenar-
benarnya, dan Kami telah menyediakan bagi orang-

orang kafir azab yang menghinakan.

Dan orang-orang yang beriman kepada Allah
dan para rasul-Nya, serta tidak membeza-bezakan
antara seorang pun daripada mereka — mereka
itulah yang akan Allah berikan ganjaran mereka.
Dan Allah Maha Pengampun lagi Maha Penyayang.”
(Surah al-Nisa': 150-152)

Kita beriman bahawa rasul yang pertama ialah
Nuh AS dan yang terakhir ialah Muhammad SAW,
sebagaimana firman-Nya:

Grtid o 5505 4 3T S ) T

“Sesungguhnya Kami telah mewahyukan
kepadamu sebagaimana Kami telah mewahyukan
kepada Nuh dan nabi-nabi setelahnya...” (Surah al-
Nisa’: 163).

Kita juga beriman bahawa yang paling mulia di
antara para rasul ialah Muhammad SAW, kemudian
Ibrahim AS, kemudian Musa AS, kemudian Nuh AS,
dan kemudian Isa bin Maryam AS. Mereka inilah
yang dimaksudkan dalam firman Allah SWT:

S5 545 S T o s ks Gl e IS 3055

“Dan (ingatlah) ketika Kami mengambil
perjanjian dari para nabi, dari kamu (wahai
Muhammad), dari Nuh, dari Ibrahim, dari Musa,

dan dari Isa putera Maryam; dan Kami telah
mengambil daripada mereka perjanjian yang

teguh.” (Surah al-Ahzab: 7)

Kita beriman bahawa semua rasul adalah
manusia yang diciptakan, mereka tidak memiliki
sedikit pun sifat-sifat ketuhanan. Mereka semuanya
adalah hamba-hamba Allah yang dimuliakan
dengan kerasulan dan disifatkan dengan
penghambaan.

Bahkan Allah SWT memerintahkan Muhammad
SAW, yang merupakan rasul terakhir dan yang
paling mulia, untuk berkata:

il 28 B VS N G o ST )

“Katakanlah: Aku tidak memiliki bagi diriku
sendiri sebarang manfaat atau mudarat kecuali apa
yang Allah kehendaki...” (Surah al-A‘raf: 188)

Beriman Dengan Hari Akhirat

Kita beriman kepada Hari Akhirat; iaitu Hari
Kiamat, hari yang tiada lagi hari selepasnya. Pada
hari itu, semua manusia akan dibangkitkan semula
untuk hidup selama-lamanya, sama ada di syurga
yang penuh kenikmatan atau di neraka yang penuh
azab.

Kita beriman kepada kebangkitan, iaitu Allah
SWT menghidupkan kembali semua yang telah
mati apabila malaikat Israfil meniup sangkakala
untuk kali kedua:

ST 23 DTG o ol § o5 Gadh sl § sy

“Sangkakala ditiup, lalu matilah semua yang di
langit dan di bumi, kecuali sesiapa yang Allah
kehendaki. Kemudian ditiup sekali lagi, tiba-tiba
mereka berdiri menunggu (perintah Allah).” (Surah
al-Zumar: 68) Manusia akan keluar dari kubur
menghadap Tuhan seluruh alam, tanpa kasut, tanpa
pakaian, belum berkhatan, sebagaimana firman
Allah SWT:

$anked B G Tl 1585 00 gl G5Bl S

“..Sebagaimana Kami memulakan penciptaan
pertama, begitulah Kami mengulanginya. Itulah
janji yang pasti Kami tunaikan, dan sesungguhnya
Kamilah yang melaksanakannya.” (Surah Al-
Anbiya: 104)

Kita beriman bahawa setiap orang akan
menerima catatan amalannya. Orang beriman akan
menerimanya dengan tangan kanan, sementara
orang kafir menerimanya dari belakang tangan kiri
mereka. Firman Allah SWT:

§BGs e 2T GLdn, o SsS 1T @ 15,4
“Setiap manusia telah Kami tetapkan amalannya
pada lehernya, dan pada Hari Kiamat Kami

keluarkan untuknya kitab (catatan) yang dia dapati
terbuka.

‘Bacalah kitabmu! Cukuplah dirimu sendiri pada
hari ini yang menghisabmu.” (Surah al-Isra’: 13-
14) Allah SWT juga berfirman:

558 1,835 3528 ©es 38 2155 4058 351 53 Wl 1550 bl 1)

“Sesiapa yang menerima kitabnya dengan
tangan kanan,

dia akan dihisab dengan mudah,

dan kembali kepada keluarganya dengan
gembira.

Tetapi sesiapa yang menerima kitabnya dari
belakang,

dia akan menjerit celaka,

lalu masuk ke dalam api yang menyala-nyala.”
(Surah al-Insyiqaq: 7-12)

Kita beriman bahawa timbangan amalan akan
ditegakkan pada hari itu, dan tidak ada sesiapa pun

yang akan dizalimi walau sebesar zarah. Firman
Allah SWT:

“Kami akan letakkan timbangan yang adil pada
Hari Kiamat, maka tidak ada satu jiwa pun yang

dizalimi walau sedikit. Sekalipun amalannya
seberat biji sawi, pasti Kami membentangkannya.

Cukuplah Kami sebagai Penghitung.” (Surah al-

Anbiya': 47). Allah SWT juga berfirman:

Aysa S5 5 @O B ATl Ay GIB 25

“Sesiapa yang berat timbangannya, dialah orang
yang berjaya.

Dan sesiapa yang ringan timbangannya,
merekalah yang rugi, mereka kekal di dalam neraka
Jahanam.” (Surah al-Mu'minun: 102-103).

Kita beriman kepada syafaat agung yang
diberikan khusus kepada Rasulullah SAW untuk
memutuskan pengadilan antara makhluk dan
memasukkan orang beriman ke dalam syurga.

Kita juga beriman kepada syafaat untuk
mengeluarkan orang beriman yang masuk neraka,
yang diberikan oleh Nabi SAW, para nabi lain, orang
beriman dan para malaikat.

Kita beriman kepada telaga Nabi SAW dan titian
(sirat) yang dibentangkan di atas neraka Jahanam,
yang akan dilalui manusia mengikut kadar amalan
masing-masing.

Kita beriman kepada semua perkara yang
disebut dalam al-Quran dan al-Sunnah tentang
peristiwa dan dahsyatnya hari itu, semoga Allah
memudahkan kita melaluinya.

Kita juga beriman bahawa syurga dan neraka
wujud sekarang dan akan kekal selama-lamanya.

Syurga adalah tempat penuh nikmat yang Allah
sediakan untuk orang beriman dan bertakwa,
manakala neraka adalah tempat azab untuk orang
kafir dan zalim.

Allah SWT menceritakan azab yang menimpa
keluarga Firaun di alam kubur dan di akhirat:

“...Azab yang buruk menimpa keluarga Firaun.
Neraka diperlihatkan kepada mereka pagi dan
petang, dan pada hari Kiamat dikatakan: ‘Masukkan

keluarga Firaun ke dalam azab yang paling berat.”
(Surah Ghafir: 45-46). Allah SWT berfirman:
(@0 shas I 72T Sl (3 G3VT Sl 53 gimadls)

“Kami akan rasakan kepada mereka azab yang
dekat (di kubur) sebelum azab yang besar (di
akhirat), mudah-mudahan mereka kembali (insaf).”
(Surah al-Sajadah: 21)

Seorang mukmin wajib beriman dengan semua
yang datang daripada al-Quran dan al-Sunnah
berkenaan perkara-perkara ghaib ini, dan tidak
membandingkannya dengan apa yang dilihat di
dunia. Perkara akhirat tidak boleh diukur dengan
dunia, kerana perbezaannya sangat besar.

Beriman Dengan Ketentuan Allah
Kita beriman kepada qada’ dan qadar, sama ada

yang baik mahupun yang buruk.

Qada’ dan qadar ialah ketetapan Allah SWT
terhadap segala yang berlaku, selaras dengan ilmu-
Nya yang terdahulu dan hikmah-Nya yang
sempurna.

Qada’ dan qadar mempunyai empat peringkat:

1. llmu

Kita beriman bahawa Allah SWT Maha
Mengetahui segala sesuatu. Dia mengetahui apa
yang telah berlaku, apa yang sedang berlaku, apa
yang akan berlaku, dan bagaimana ia akan berlaku.

2. Penulisan

Kita beriman bahawa Allah SWT telah menulis
segala sesuatu yang akan berlaku hingga Hari
Kiamat di dalam Lauh Mahfuz. Firman Allah:

Je s & s 3 s &) (e STt 3 G g 0 & s Ay

“Tidakkah  engkau tahu bahawa Allah
mengetahui segala yang ada di langit dan di bumi?
Sesungguhnya itu semua tertulis dalam sebuah
kitab. Sesungguhnya itu mudah bagi Allah.” (Surah
al-Hajj: 70)

3. Kehendak (Masyi’ah)

Kita beriman bahawa tidak ada sesuatu pun yang
berlaku melainkan dengan kehendak Allah. Apa

yang Dia kehendaki pasti berlaku, dan apa yang
tidak Dia kehendaki pasti tidak berlaku. Firman

Allah:

“Tuhanmu mencipta apa yang Dia kehendaki
dan memilih (apa yang Dia mahu)...” (Surah al-
Qasas: 86)

4. Penciptaan

Kita beriman bahawa Allah SWT adalah Pencipta
segala sesuatu yang telah berlaku. Firman-Nya:
oplll D& 4 05 8 K de 5 et § i Al

“Allah adalah Pencipta segala sesuatu, dan Dia
adalah Pemelihara atas segala sesuatu.

Milik-Nya kunci-kunci (perbendaharaan) langit
dan bumi...” (Surah al-Zumar: 62-63).

Maka segala yang dilakukan oleh manusia, sama
ada perkataan, perbuatan, atau meninggalkan
sesuatu, semuanya diketahui Allah, telah tertulis di
sisi-Nya, Dia telah menentukannya, dan Dia
menciptakannya.

Pun begitu, kita juga beriman bahawa Allah SWT
memberikan kepada manusia pilihan dan
kemampuan untuk bertindak. Dengan pilihan dan
kemampuan itu, manusia melakukan amalannya.

Oleh itu, seseorang yang berbuat dosa tidak
boleh menjadikan qadar Allah sebagai alasan untuk
membenarkan maksiat, kerana dia melakukannya
dengan pilihannya sendiri, tanpa mengetahui

bahawa Allah telah menentukannya untuknya.

Sesungguhnya, tidak ada seorang pun yang
mengetahui qadar Allah melainkan setelah sesuatu
itu berlaku. Firman-Nya:

o GE S5 3G S 6,36 5. )

“...Dan tidak ada satu jiwa pun yang mengetahui
apa yang akan diusahakannya esok..” (Surah
Lugman: 34)

Kita memohon kepada Allah SWT agar memberi
taufik kepada kita untuk memiliki ilmu yang
bermanfaat dan amal yang soleh, mengajarkan
kepada kita apa yang berguna, memberi manfaat
dengan ilmu yang Dia ajarkan, menambah ilmu kita,
menjaga agama kita, menerima amalan soleh Kkita,
dan menjauhkan kita daripada kesilapan. Amin.

Segala puji bagi Allah, Tuhan sekalian alam.

Selawat serta salam Allah ke atas Nabi kita
Muhammad, juga ke atas keluarganya dan seluruh
para sahabatnya.

Sl ale by
);\’ 42(‘ “

